
INNOVATIVE METHODS OF ENHANCING THE ACTIVITY OF

NON-GOVERNMENTAL NON-PROFIT ORGANIZATIONS
IN THE IMPLEMENTATION OF SOCIAL PROJECTS

Narimanov Bekzod Abduvaliyevich

Human Rights of the Oliy Majlis of the Republic of Uzbekistan

Doctor of Juridical Sciences, Associate Professor

Abstract. This article highlights innovative methods for increasing the activity of non-governmental non-profit
organizations (NGOs) in the process of implementing social projects. The role of NGOs in solving social problems
in society, opportunities for cooperation with the public and private sectors, and mechanisms for increasing
efficiency based on modern technologies are analyzed. The advantages of innovative approaches, such as digital
platforms, crowdfunding, volunteer development, information dissemination through social networks, and
interactive monitoring systems, were also considered. The research results will serve to develop
recommendations for optimizing the activities of NGOs and expanding their participation in social projects.

Keywords: non-governmental non-profit organizations, social projects, innovative methods, digital platforms,
crowdfunding, volunteering, cooperation, interactive monitoring, social networks.

IJTIMOIY LOYIHALARNI AMALGA OSHIRISHDA NODAVLAT
NOTIJORAT TASHKILOTLARI FAOLLIGINI YUKSALTIRISHNING
INNOVATSION USULLARI

Narimanov Bekzod Abduvaliyevich,

O‘zbekiston Respublikasi Oliy Majlisining Inson huquqlari
bo‘yicha vakili (ombudsman) o‘rinbosari,

yuridik fanlar doktori, dotsent

Annotatsiya. Ushbu maqolada ijtimoiy loyihalarni amalga oshirish jarayonida nodavlat notijorat tashkilotlari
(NNT) faolligini oshirishning innovatsion usullari yoritilgan. NNTlarning jamiyatdagi ijtimoiy muammolarni hal
etishdagi o‘rni, davlat va xususiy sektor bilan hamkorlik imkoniyatlari hamda zamonaviy texnologiyalar asosida
samaradorlikni oshirish mexanizmlari tahlil qilingan. Shuningdek, ragamli platformalar, kraudfanding,
volontyorlikni rivojlantirish, ijtimoiy tarmoqlar orqali axborot tarqatish va interaktiv monitoring tizimlari kabi
innovatsion yondashuvlarning afzalliklari ko‘rib chiqilgan. Tadqiqot natijalari NNTlar faoliyatini optimallashtirish
va ularning ijtimoiy loyihalarda ishtirokini kengaytirish bo‘yicha tavsiyalar ishlab chigishga xizmat qiladi.

Kalit so‘zlar: nodavlat notijorat tashkilotlari, ijtimoiy loyihalar, innovatsion usullar, raqamli platformalar,
kraudfanding, volontyorlik, hamkorlik, interaktiv monitoring, ijtimoiy tarmoqlar.

DOI: https://doi.org/10.47390/SPR1342V519Y2025N19

Xalgaro tajribada, umuman fuqarolik jamiyatini shakllantirish va uning institutlari
faoliyatini samaradorligini ta’'minlashda asosiy ustuvor yo‘nalishlardan biri sifatida NNTlar va
davlat organlari o‘rtasidagi ijtimoiy sheriklikni amalga oshirish belgilangan.

Bejiz Davlatimiz rahbari tomonidan 2020-yil 20-yanvarda Parlamentga qilingan
Murojaatida “Islohotlarning amaliy natijadorligini oshirishda, joylarda yangi tashabbuslarni
ilgari surishda aholimizning yanada faolroq, yanada tashabbuskor bo‘lishiga erishmog‘imiz
lozim”ligi ta’kidlagan [1].

2022-yilda NNT va fugarolik jamiyati boshqa institutlarining dastur hamda loyihalarini
97 milliard 755 million so‘m miqdorida davlat grantlari, ijtimoiy buyurtmalari va subsidiyalari
shaklida qo‘llab-quvvatlash amalga oshirildi [2].

O‘tgan yillar davomida 2021-yilda fuqarolik jamiyati institutlarini qo‘llab-quvvatlash
hajmi davlat tomonidan 2020-yilga nisbatan 2 baravarga oshirilib, 75,8 mlrd. so‘mga yetkazildi.
Buning natijasida 2021-2025-yillarda fugarolik jamiyatini rivojlantirish konsepsiyasiga asosan
2025-yilda erishiligi lozim bo‘lgan ko‘rsatkich 2021-yilning o‘zida 20 foizga oshirib bajarildi.
Shuningdek, so'nggi 5 yil davomida fuqarolik jamiyati institutlari tomonidan ilgari surilgan 1
750 tadan ortiq ijtimoiy tashabbuslar jami 192 mlrd. so‘m miqdorida qo‘llab-quvvatlandi.

Lekin NNTning davlat grantlari va ijtimoiy buyurtmalari hisobidan amalga oshirayotgan
loyihalari asosan tadbirlar o‘tkazish, tarqatma materiallar tayyorlash va boshqa “yumshoq
komponent”li dasturlarga yo‘naltirilgan bo‘lib, ular aholining dolzarb muammolarini haqiqiy
yechimiga xizmat qilmayapti.

Mazkur holatni bartaraf etish va aholi muammolarini manzilli hal etishga qaratish zarur.
Bunda tanlovlar yo‘nalishlarini mahallalarning ijtimoiy-iqtisodiy, ma'naviy-ma’rifiy va madaniy
muammolarini o‘rganish natijalari asosida ishlab chiqish lozim hisoblanadi.

O‘zbekistonda Nodavlat notijorat tashkilotlarini qo‘llab-quvvatlashning eng ko‘p
tarqalgan usullaridan biri davlat ijtimoiy buyurtmasi hisoblanadi. Milliy qonunchiligimizda
nodavlat notijorat tashkilotlarga davlat subsidiyasi, davlat granti va davlat ijtimoiy
buyurtmasini berish va boshga shaklda qo‘llab-quvvatlash bo‘yicha asosiy qonun hujjati bu
“Ijtimoiy sheriklik to‘g‘risida”gi qonun hisoblanadi.

Ta’kidlash lozimki, grant tushunchasi normativ-huquqiy hujjatlarga qaraganda ko‘proq
ilmiy sohada uchraydi. O‘zbekistonda grantga oid munosabatlar qisman tartibga solingan.
Ozbekiston qonunchiligida grantlarning umumiy tushunchasi ham, muhim xususiyatlari ham
belgilanmagan. Bugungi kunda grantlar xayriyalarning alohida bir turi sifatida shaxsiy
mablag‘lar hisobidan ham, davlat byudjeti hisobidan ham taqdim etilmoqda.

“Grant” tushunchasi ba'zi sohaviy qonunlarda davlat tomonidan qo‘llab quvvatlash
shakli sifatida berilgan. Masalan, O‘zbekiston Respublikasining “Nodavlat notijorat tashkilotlari
faoliyatining kafolatlari to‘g'risida”gi Qonuni 11-moddasiga ko‘ra, davlat nodavlat notijorat
tashkilotlarining faoliyatini subsidiyalar, grantlar va ijtimoiy buyurtmalar shaklida qo‘llab-
quvvatlashi mumkin. Ushbu Qonun 13-moddasiga asosan davlat granti nodavlat notijorat
tashkilotlariga ijtimoiy foydali maqsadlarga erishishga garatilgan loyihalarni amalga oshirish
uchun tanlov asosida O‘zbekiston Respublikasi Davlat byudjeti mablag‘lari hisobidan
beriladigan pul mablag‘lari va moddiy resurslardir.

O‘zbekiston Respublikasining “Ijtimoiy sheriklik to‘grisida”gi Qonuni 12-moddasiga
ko‘ra, nodavlat notijorat tashkilotlariga va fuqarolik jamiyatining boshqa institutlariga davlat
subsidiyalari, grantlari va ijtimoiy buyurtmalari berish, ijtimoiy ahamiyatga molik loyihalarni
moliyalashtirish Ijtimoiy sheriklikni davlat tomonidan qo‘llab-quvvatlashning bir turi
hisoblanadi.

Shuningdek, ushbu qonunda tashkilotlarga davlat subsidiyasi, davlat granti va davlat
ijtimoiy buyurtmasini berish bo‘yicha gqator mujmal va nomuvofiq normalar hamda ushbu
normalarning ham ijrosi belgilangan tartibda ta’'minlanmayotgan holatlar mavjud.

Xususan, Qonunning 15-moddasida Mamlakatda demokratik o‘zgarishlarni yanada
rivojlantirishga hamda bunda nodavlat notijorat tashkilotlarining va fuqarolik jamiyati boshqa
institutlarining ishtirok etishiga ko‘maklashish maqgsadida O‘“zbekiston Respublikasi Oliy
Majlisi huzurida Nodavlat notijorat tashkilotlarini va fuqgarolik jamiyatining boshqa
institutlarini qo‘llab-quvvatlash jamoat fondi (bundan buyon matnda Oliy Majlis huzuridagi
jamoat fondi deb yuritiladi) tuzilishi qayd qilingan.

Birog, na mazkur qonunda na boshqga qonunchilik hujjatlarida uning tashkiliy-huquqiy
shakli va maqomi, nodavlat yoki davlat organi ekanligi belgilanmagan.

Qonunning 15-moddasida Oliy Majlis huzuridagi jamoat fondining faoliyatini tashkil
etish tartibi O‘zbekiston Respublikasi Oliy Majlisining palatalari tomonidan belgilanishi qayd
qilingan.

Ozbekiston  Respublikasining Konstitutsiyasining 91-moddasida  O‘zbekiston
Respublikasi Oliy Majlisi ikki palatadan — Qonunchilik palatasi (quyi palata) va Senatdan
(yuqori palata) iboratligi gayd qilingan.

Konstitutsiyasining 97-moddasiga ko‘ra, O‘zbekiston Respublikasi Oliy Maijlisi
Qonunchilik palatasi va Senatining qarorlari Qonunchilik palatasi deputatlari yoki Senat
a’zolari umumiy sonining ko‘pchilik ovozi bilan qabul qgilinadi.

Biroq, Oliy Majlis huzuridagi jamoat fondining faoliyatini tashkil etish tartibi ya’ni
O‘zbekiston Respublikasi Oliy Majlisi huzuridagi Nodavlat notijorat tashkilotlarini va fugarolik
jamiyatining boshqa institutlarini qo‘llab-quvvatlash jamoat fondi to‘g'risidagi nizom
Qonunchilik palatasi va Senatining qarorlari bilan emas, balki ushbu palatalarining Kengashlari
2015-yil 13-maydagi 132-111/KQ-15-III-sonli Qo‘shma qarori bilan tasdiglangan.

“O‘zbekiston Respublikasi Oliy Majlisi Senatining reglamenti to‘g'risida”gi Qonunning 6-
moddasiga ko‘ra, Senat Kengashi qonunda nazarda tutilgan hollarda Senatning vakolatlariga
taallugli qarorlarni Senatning majlislari oralig'ida gabul qiladi, ushbu qarorlar keyinchalik
Senatning majlisida tasdiglanishi belgilangan.

Ammo, qonunda Oliy Majlisi huzuridagi Nodavlat notijorat tashkilotlarini va fuqarolik
jamiyatining boshqa institutlarini qo‘llab-quvvatlash jamoat fondi to‘g'risidagi nizomni
tasdiglash va keyinchalik Senatga Kkiritish bo‘yicha Senat Kengashining vakolati gayd
gilinmagan. Bundan tashqari, lex.uz va boshqa manbalarda Oliy Majlis palatalari Kengashlari
2015-yil 13-maydagi 132-11I/KQ-15-III-sonli Qo‘shma qarorini Senat tomonidan
tasdiqlanganligi to‘g'risida ma’lumotlar mavjud emas.

“O‘zbekiston Respublikasi Oliy Majlisi Qonunchilik Palatasining reglamenti to‘g'risida”gi
Qonunga ko‘ra, Oliy Majlis Qonunchilik palatasi Kengashining daxlsizlik huqugidan mahrum
etish to‘g'risidagi masalalardan tashqari, Qonunchilik palatasi vakolatiga kiritilgan masalalarni
ko‘rib chiqish vakolati mavjud emas.

0O‘zbekiston Respublikasi Oliy Majlisi Qonunchilik palatasi Kengashining va O‘zbekiston
Respublikasi Oliy Majlisi Senati Kengashining 2015-yil 13-mayda qabul qilingan 132-1I1/KQ-
15-1I1I-sonli Qo‘shma qarori bilan tasdiglangan O‘zbekiston Respublikasi Oliy Majlisi huzuridagi
Nodavlat notijorat tashkilotlarini va fuqgarolik jamiyatining boshqga institutlarini qo‘llab-
quvvatlash jamoat fondi to‘g‘risidagi nizomning 1-bandiga muvofig, O‘zbekiston Respublikasi

Oliy Majlisi huzuridagi Nodavlat notijorat tashkilotlarini va fugarolik jamiyatining boshqa
institutlarini qo‘llab-quvvatlash jamoat fondi (bundan buyon matnda Oliy Majlis huzuridagi
jamoat fondi deb yuritiladi) milliy va chet el valyutasida hisobvaraqlari bor, a’zoligi bo‘lmagan
jamoat fondi shaklida tashkil etilgan nodavlat notijorat tashkiloti — mustaqil yuridik shaxsdir.

Biroq, ushbu qoidalar qonunchilik, xususan “Nodavlat notijorat tashkilotlari
to‘grisida”’gi Qonunning mazmun-mohiyatiga muvofiq emas. Jumladan, barcha davlat
organining huzuridagi tashkilotlar davlat tashkiloti sifatida tashkil qilingan.

Masalan, “Atom energiyasidan tinchlik maqsadlarida foydalanish to‘grisida”gi
Qonunning 17-moddasida Gidrometeorologiya xizmati markazi O‘zbekiston Respublikasi
Vazirlar Mahkamasi huzuridagi tashkilot sifatida sanab o‘tilgan.

Shunga ko‘ra, huquqiy jihatdan Oliy Majlis huzuridagi jamoat fondini davlat tashkiloti
sifatida tashkil qilish lozim.

Bundan tashqari, “Jamoat fondlari to‘g‘risida”’gi Qonunning 3-moddasida Yuridik va
(yoki) jismoniy shaxslar tomonidan ixtiyoriy mulkiy badallar qo‘shish asosida tashkil etilgan,
xayriya, ijtimoiy, madaniy, ma’rifiy yoki boshqa ijtimoiy foydali maqgsadlarni ko‘zlaydigan,
a'zoligi bo‘lmagan nodavlat notijorat tashkiloti jamoat fondi (bundan buyon matnda fond deb
yuritiladi) deb e’tirof etilishi qayd qilingan. Demak, jamoat fondi bu nodavlat notijorat
tashkilotidir.

“Nodavlat notijorat tashkilotlari to‘g‘risida”gi Qonunning 4-moddasiga ko‘ra, davlat
organlari hamda ular mansabdor shaxslarining nodavlat notijorat tashkiloti faoliyatiga
aralashishiga, xuddi shuningdek nodavlat notijorat tashkilotining davlat organlari hamda ular
mansabdor shaxslarining faoliyatiga aralashishiga yol qo‘yilmaydi.

Oliy Majlis huzuridagi jamoat fondini davlat organi sifatida tashkil qilish mazkur fond va
uning rahbariyatida mas’uliyatni kuchaytiradi.

Bugungi kunda Oliy Majlis huzuridagi jamoat fondini keng jamoatchilikka hisobot
taqdim qilishi deyarli nomigagina va o‘zi xohlagancha beradi. Agar u davlat pulini ishlatyapti va
hisobot bersin deyilsa, darrov u nodavlat notijorat tashkilot ekanligi aytiladi. Agar nodavlat
notijorat tashkilot bo‘lgani uchun “Jamoat fondlari to‘g‘risida”gi qonun asosida hisobot bersin
deyilsa, buni statusi boshqa, bu aslida jamoat fondi emas, bu parlament huzuridagi tashkilot
deyiladi. Xullas, mazkur jamoat fondiga na davlat organlariga nisbatan qonunchilikni na
nodavlat notijorat tashkilotlariga nisbatan qo‘llaniladigan qonunchilikni tatbiq qilib bo‘lmaydi.
Natijada, mazkur jamoat fondi faoliyati samarasiz bo‘lib qolaveradi.

Qonunning 16-moddasiga ko‘ra, Parlament komissiyasining faoliyatini tashkil etish
tartibi O‘zbekiston Respublikasi Oliy Majlisining palatalari tomonidan belgilanadi.

Biroq, Parlament komissiyasi bo‘yicha ham yuqoridagi chalkashliklar mavjud.

Qonunning 19-20-moddalariga ko‘ra, Davlat subsidiyasi va davlat grantini ajratish
tartibi va shartlari Parlament komissiyasi tomonidan belgilanadi.

Qonunda aslida 19-modda “Davlat subsidiyasi va uni ajratish tartibi” deb hamda
20-modda “Davlat granti va uni ajratish tartibi” deb nomlangan. Biroq, Ushbu moddalarda
davlat subsidiyasi va davlat grantini ajratish tartibi va shartlari bo‘yicha normalar
mavjud emas.

Shunday qilib, gonun bo‘yicha Parlament komissiyasi Davlat subsidiyasi va davlat granti
bo‘yicha:

ularni ajratish tartibi va shartlari;

loyihalarni tanlab olish va g‘oliblarni aniglash;

sotsial va ijtimoiy ahamiyatga molik dasturlar hamda loyihalarni moliyalashtirish
dasturlarini ishlab chiqadi;

tagsimlashda ochiglik va shaffoflikni ta’minlaydi,

Qonunda Parlament komissiyasiga Davlat subsidiyasi va davlat granti bo‘yicha ochiqlik
va shaffoflikni ta’'minlash bo‘yicha vazifa yuklanyapti, lekin ochiqlik va shaffoflik qanday
bo‘lish kerakligi to‘g'risida qonunda hech ganday norma Keltirilmayapti.

Vaholanki, davlat organlarini ochiqligi va turli tanlovlarni ochiq o‘tkazish bo‘yicha
boshqa qonunlarda yetarli nomalar mavjud. Demak, bu gonunda ham Davlat subsidiyasi va
davlat granti bo‘yicha ochiqlik va shaffoflikni ta’minlashga qaratilgan normalarni keltirib
o‘tishning imkoni mavjud.

Yana bir jihat shuki, Parlament komissiyasi kollegiyal organ bo‘lgandan keyin
mantiqiylik jihatdan Oliy Majlis huzuridagi jamoat fondi mablag‘larini tagsimlashda ochiqlik va
shaffoflikni ta’'minlay olmaydi, faqatgina bu to‘g'risida Jamoat fondiga tegishli topshiriq berishi
mumkKkin.

Qonunning 16-moddasida Parlament komissiyasi O‘zbekiston Respublikasi Oliy
Majlisining Qonunchilik palatasi deputatlari, Senati a’zolari, adliya va moliya vazirliklarining,
nodavlat notijorat tashkilotlarining va fuqarolik jamiyati boshqa institutlarining vakillari
orasidan rais, uning o‘rinbosari, mas’ul kotib va komissiya a’zolaridan iborat tarkibda
shakllantirilishi qayd qilingan.

0O‘zbekiston Respublikasi Oliy Majlisi Qonunchilik palatasi Kengashining va O‘zbekiston
Respublikasi Oliy Majlisi Senati Kengashining 2015-yil 13-mayda qabul qilingan 132-111/KQ-
15-1I1I-sonli Qo‘shma qarori bilan tasdiglangan O‘zbekiston Respublikasi Oliy Majlisi huzuridagi
Nodavlat notijorat tashkilotlarini va fugarolik jamiyatining boshqa institutlarini qo‘llab-
quvvatlash jamoat fondi mablag‘larini boshqgarish bo‘yicha Parlament komissiyasi to‘g‘risidagi
nizomda Parlament komissiyasi faoliyatini tartibga solish bo‘yicha qoidalar belgilangan.

Mazkur Nizomning 7-bandida Parlament komissiyasi O‘zbekiston Respublikasi Oliy
Majlisi Qonunchilik palatasi Kengashining va Senati Kengashining qo‘shma qarori bilan
tasdiglanadigan rais, uning o‘rinbosari, mas’ul kotib va komissiya a’zolaridan iborat bo‘lishi
hamda Parlament komissiyasi tarkibiga O‘zbekiston Respublikasi Oliy Majlisining Qonunchilik
palatasi deputatlari, Senati a’zolari, adliya va moliya vazirliklarining, nodavlat notijorat
tashkilotlarining va fuqarolik jamiyati boshqa institutlarining vakillari kirishi qayd qilingan.

“O‘zbekiston Respublikasi Oliy Majlisi Qonunchilik Palatasining reglamenti to‘g‘'risida”gi
Qonunning 6-moddasida Qonunchilik palatasi Kengashining vakolatlari qayd qilingan
bo‘lib, uning vakolatlariga Parlament komissiyasini tashkil qilish nazarda tutilmagan.

“O‘zbekiston Respublikasi Oliy Majlisi Senatining reglamenti to‘g'risida”gi Qonunning 6-
moddasida Senat Kengashining vakolatlari qayd qilingan bo‘lib, uning vakolatlariga Parlament
komissiyasini tashkil qilish nazarda tutilmagan.

Balki, Mazkur qonunlarning 8-moddasida Ikkala palatalarning muayyan vazifalarni
bajarish uchun komissiyalar tuzishi mumkinligi qayd qilingan.

Biroq, ikki gonunda ham mazkur komissiyalarni tuzish tegishli ravishda Qonunchilik
palatasi va Senat qaror qabul qilinishi qayd qilingan.

“Ijtimoiy sheriklik to‘g'risida”gi Qonunda xam O‘zbekiston Respublikasi Oliy Maijlisi
huzuridagi Nodavlat notijorat tashkilotlarini va fugarolik jamiyatining boshqga institutlarini

go‘llab-quvvatlash jamoat fondi mablag‘larini boshqarish bo‘yicha parlament komissiyasini
gaysi organ tomonidan tashkil qilinishi qayd qilinmay, fagatgina uning faoliyatini tashkil
etish tartibi O‘zbekiston Respublikasi Oliy Majlisining palatalari tomonidan belgilanishi
qayd qilingan.

Shunga ko‘ra, Parlament komissiyasini palatalarning kengashlari qarori bilan
tashkil qilish gonunchilikka muvofiq emas.

Shuningdek, qonunchilikka ko‘ra, Parlament komissiyasi a’zolari adliya va moliya
vazirliklari vakillaridan iborat bo‘lishi qayd qilingan. Adliya va moliya vazirliklari vakillari
Parlament komissiyasi ishida ishtirok etishi ularning asosiy ish vazifalari bilan ma’lum muddat
shug‘ullanmasligiga olib keladi. Palatalarning kengashlari esa, bevosita ushbu organlar
uchun majburiy bo‘lgan topshiriglar yuborishga haqli emas. Shu sababli, Parlament
komissiyasining ish faoliyatini samarali tashkil gilish va uning a’zolarini qonuniy jalb qilish
uchun Parlament komissiyasini palatalarning yig‘ilishida saylash lozim bo‘ladi.

Nizomning 19-bandida Parlament komissiyasining garori uning majlisida ishtirok
etayotgan a’zolarning ko‘pchilik ovozi bilan qabul qilinadi.

Majlisda Parlament komissiyasining mas’ul kotibi tomonidan bayonnoma yuritiladi va u
raislik qiluvchi tomonidan imzolanishi qayd qilingan.

Parlament komissiyasining qarorlari Oliy Majlis huzuridagi jamoat fondining Ijro
etuvchi devoni ijro etishi uchun majburiydir.

Biroq, qonunchilikda parlament komissiyasining har bir a’zosi uning yig‘ilishi natijasi
bo‘yicha ovoz berish yakunlarini tasdiqlab imzolash tartibi mavjud emas.

Buning oqibatida, amaliyotda parlament komissiyasi yig‘ilishlari nomigagina
o‘tkaziladi va uni amalda qanday qaror qabul qilishni komissiya raisi hal giladi. Biroq, yolg‘iz
komissiya raisini Parlament komissiyalari qarori oqibati bo‘yicha javobgarligi mavjud
emas. Parlament komissiyasi raisi doimo garor kollegial bo‘lganligini ro‘kach qiladi. Shu
sababli, Parlament komissiyasi tomonidan pul mablag‘larini sarflashda samaradorlik yetarli
darajada emas.

Oliy Majlis huzuridagi jamoat fondining sayti bo‘lgan fondngo.uz saytida e’lon gilingan
2021-yil 24-noyabr kuni Oliy Majlis huzuridagi nodavlat notijorat tashkilotlari va fuqarolik
jamiyatining boshqa institutlarini qo‘llab-quvvatlash jamoat fondi mablag‘larini boshqarish
bo‘yicha Parlament komissiyasining yig‘ilishining qarorini ko‘rib chigaylik.

Unda Parlament komissiyasi tomonidan “Yoshlarni ma’naviy yetuk qilib tarbiyalashda
hamda bandligini ta'minlashda ijtimoiy sheriklikni kuchaytirish” mavzusida 3- grant tanlovi,
“Jamiyatda sog‘lom turmush tarzini targ‘ib qilish va aholi sog‘lig‘ini mustahkamlashda fugarolik
jamiyati institutlarining faolligini oshirish” mavzusida 4-grant tanlovi hamda O‘zbekiston
Respublikasi Mustaqilligining 30 yilligi munosabati bilan e’lon gilingan “Yangi O‘zbekistonda
erkin va farovon yashaylik!” g‘oyasi asosida fuqarolik jamiyati institutlarining ma’naviy-
ma’rifiy va targ'ibot-tashviqot loyihalari bo‘yicha qo‘shimcha 5- grant tanlovi loyihalari
ko‘rib chiqildi.

Shuningdek, 2 ta davlat organi tomonidan taqdim etilgan davlat ijtimoiy buyurtmasi
loyihalari ko‘rib chiqildi.

Parlament komissiyasi tomonidan “Millatlararo bag'rikenglik va do‘stlik mubhitini
mustahkamlashda fuqarolik jamiyati institutlarini qo‘llab-quvvatlash” mavzusida davlat granti
ajratish bo‘yicha 6-tanlovni e’lon qilish bo‘yicha garor gabul gilindi.

Mavzulardan ko‘rish mumkinki, grant tanlovlari fagat targ‘ibot masalalariga oid bo'lib,
ko‘proq ijtimoiy masalalarga oid tadbirlar o‘rin olgan. Ushbu tadbirlarning o‘tkazish
magqsadlari ham juda umumiy ko‘rinishga ega bo‘lib, aniq maqgsadlar belgilanmagan.

E’'tiborli jihati shundaki, Parlament komissiyasi tomonidan pul mablagilari
ajratishda mamlakatimizda yuksak texnologiyani rivojlantirish va yoshlarni tabiiy
bilimlarga qiziqishini uyg‘otish va bu yo‘nalishda tizimli ishlar qilish bo‘yicha birorta
g‘oyalar mavjud emas.

Ya’'ni ma’lum bir faol nodavlat notijorat tashkilotlarni foydasi bormi, yoki yo‘qmi
ularni qo‘llab-quvvatlab turish uchun jamoat fondidan pul mablag‘i ajratib kelinmoqda.

Achinarlisi, fondngo.uz saytida jami yillar kesimida qancha pul mablag'i ajratilganligi,
nimalarga pul mablaglari sarflanganligi, ularning natijasida nimalar aniq respublika
bo‘yicha o‘zgarishlar bo‘lganligi to‘g'risida tahliliy ma’lumotlar mavjud emas.

O‘zbekiston Respublikasi Oliy Majlisi huzuridagi Nodavlat notijorat tashkilotlarini va
fugarolik jamiyatining boshqa institutlarini qo‘llab-quvvatlash jamoat fondi mablag‘larini
boshqarish bo‘yicha Parlament komissiyasi to‘grisidagi nizomning 19-bandiga ko‘ra, Oliy
Majlis huzuridagi jamoat fondining Ijro etuvchi devoni ijro etishi uchun majburiydir.

Biroq, amaliyotda O‘zbekiston Respublikasi Oliy Majlisi huzuridagi Nodavlat notijorat
tashkilotlarini va fuqarolik jamiyatining boshqa institutlarini qo‘llab-quvvatlash jamoat fondi
mablag‘larini boshqarish bo‘yicha Parlament komissiyasi komissiya a’zosining asosiy ish
joyi bo‘lgan davlat va nodavlat organlariga oz qarorini ijro uchun yuborildi. Bu esa,
birinchidan parlament komissiyasi qarorlari noqonuniy bo‘lishiga va ikkinchidan uning
garorlari sifatsiz ijro bo‘lishiga olib keladi.

Shunday qilib, Parlament komissiyasining jamoat fondi mablag'larini tasarruf qilish
bo‘yicha mas’uliyati mavjud emasligi mazkur mablaglarni sarflashda qonuniylik, tenglik,
shaffoflik va adolatlilik prinsiplarining buzilishiga olib kelmoqda.

Bir tomondan qonunchilikka ko‘ra parlament komissiyasi hisoblansa-da, aslida
nodavlat notijorat tashkilotining organi hisoblanadi. Shu sababli, jamoatchilikka hisoboti
davlat organlariga nisbatan qo‘yiladigan talablarni a nisbatan talab qila olmaymiz va
natijada keng jamoatchilikka u davlat organi sifatida mablaglarni qanday sarflanganligi
bo‘yicha hisobot bermaydi yoki umumiy summalarni ko‘rsatgan holda ma’lum statistikani
taqdim qiladi. Mablag‘larni samaradorligi va natijadorligi bo‘yicha ham aniq ma’lumotlar
keltira olmaydi.

Ikkinchi tomondan biz Parlament komissiyasiga nodavlat notijorat tashkilotining
rahbar organiga nisbatan qo‘yiladigan normalarni qo‘llay olmaymiz. Chunki
gonunchilikda nodavlat notijorat tashkilotlar, xususan jamoat fondiga nisbatan qo‘yiladigan
talablarni unga nisbatan qo‘llanilmasligi bo‘yicha normalar mavjud.

Yana bir jihat shuki, Parlament komissiyasi asosan davlat organi vakillaridan tashkil
topganligi sababli davlat tomonidan unga nisbatan ta’sir o‘tkazish imkoniyati mavjud. Shu
sababli, Parlament komissiyasi tom ma’noda kollegial organ sifatida garor qabul qila
olmaydi. Parlament komissiyasining fuqarolik jamiyati instituti vakilalaridan ham a’zolari
mavjud, biroq mazkur a’zolari ishlovchi fuqgarolik jamiyati institutlari ham Jamoat fondi
tomonidan subsidiya, ijtimoiy buyurtma yoki grant asosida mablag’ bilan ta’'minlanishi
sababli, amalda ular ham Parlament komissiyasi raisining xohish-irodasiga qarab ish tutadi.

Bu esa, amalda Parlament komissiyasi qarorlari davlat organi tomonidan amalga
oshirilishi, garorlar oqibati bo‘yicha esa Parlament komissiyasi nomigagina javobgar
bo‘lib qolishini anglatadi. Aslida Parlament komissiyasiga esa na siyosiy va na huquqiy
javobgarlik mavjud. Demak, istalgan maqsad uchun pul ajratilishi mumkin.

To‘gri, Oliy Majlisga nisbatan ham pul mablag‘larini, masalan byudjetni tasarrufi
berilgan va buning salbiy oqibatlari uchun huquqiy javobgarlik yo‘q, lekin siyosiy
javobgarlik mavjud. Masalan, Oliy majlis Qonunchilik palatasi deputatlarini xalq keyingi
muddatga saylamasligi yoki O‘zbekiston Respublikasi Prezidenti tomonidan Oliy majlis
Qonunchilik palatasi tarqatib yuborilishi mumkin.

Tahlillar shuni ko‘rsatmoqdaki, jamoat fondi mablag‘larini boshgarish bo‘yicha
parlament komissiyasi tomonidan nodavlat notijorat tashkilotlari va fuqgarolik jamiyati boshqa
institutlarining moliyaviy erkinligini ta’'minlash, mablag‘larning magsadli sarflanishi ustidan
samarali nazorat olib borish, loyiha va dasturlarning ijtimoiy samaradorligini oshirish
magqsadida monitoring o‘tkazilgan.

Magsadsiz va noto‘g'ri sarflangan 1 mlrd. 118,5 mln. so‘mlik davlat subsidiyasi, 172,9
mln. so‘mlik ijtimoiy buyurtma, 238,9 mln. so‘mlik davlat granti mablaglari monitoring
natijalaridan Kkelib chiqib qaytarilgan. Jamoat fondi faoliyatiga zamonaviy axborot-
kommunikatsiya texnologiyalarini, shu jumladan loyihalarni hamda hisobotlarni elektron
raqamli imzolardan foydalangan holda elektron shaklda gabul qilish, hujjatlar aylanmasini
elektron tarzda yuritish bo‘yicha maxsus dasturiy mahsulotlarni yaratish va joriy etish
masalalariga yetarli darajada e’tibor qaratilmagan. Demak, bugungi kunda parlament
komissiyasi grant mablaglarini sarflanishi yuzasidan hisobotlarni qabul qilib oladi va o‘zi
monitoring qiladi.

Yuqoridagilarga asosan, parlament komissiyasi na davlat organi, na nodavlat notijorat
organ na kollegial organ va na yakka boshchilik qiluvchi organ. Bu esa, Parlament komissiyasi
tomonidan mablag‘lar samarasiz sarflanishiga olib kelinmoqda.

Shu sababli quyidagilar taklif qilinadi:

1. Parlament komissiyasi a'zolari yoki a’zolarining ish beruvchilari yoxud a’zolari
ta’sischi bo‘lgan yuridik shaxslar jamoat fondidan mablag’ oluvchilar bo‘Imasligi kerak.

2. Parlament komissiyasi to‘liq va bevosita Oliy Majlis Qonunchilik palatasi
tomonidan saylanishi va bevosita Senat tomonidan tasdiqlanishi lozim.

3. Grant tanlovlari uchun kelib tushgan loyihalarni tanlab olish va ularni dastlabki tarzda
ballar asosida baholash uchun ishchi guruh o‘rniga a'zolari parlament komissiyasidan emas,
balki grant tanlovi mavzusiga alogador bo‘lgan maxsus mutaxassis va ekspertlardan iborat
kengash tuzish kerak.

3. Parlament komissiyasini tartibga soluvchi normativ hujjatlar Oliy Maijlis
palatalarining kengashlari tomonidan tasdiqlanib, keyinchalik Palatalar tomonidan nomigagina
palatalar tomonidan tasdiglanishi emas, balki bevosita Oliy Majlis palatalari tomonidan
tasdiqlanishi lozim.

4. Parlament komissiyasini yig‘lish qarorlarida ovoz berish natijasi har bir a’zo
tomonidan imzolangan holda tasdiqlanishi lozim.

5. Parlament komissiyasi qarorlari va Oliy Majlisi huzuridagi Nodavlat notijorat
tashkilotlarini va fugarolik jamiyatining boshqa institutlarini qo‘llab-quvvatlash jamoat fondi

faoliyatini ochiqligi va shaffofligiga nisbatan davlat organlariga qo‘llaniladigan barcha
gonunchilik hujjatlari talablari qo‘llanilishi lozim.

Xususan, “Davlat hokimiyati va boshqaruvi organlari faoliyatining ochiqligi to‘g‘risida”gi
Qonun, O‘zbekiston Respublikasi Prezidentining 2021-yil 16-iyundagi PF-6247-son “Davlat
organlari va tashkilotlarining faoliyati ochiqligini ta’minlash, shuningdek, jamoatchilik
nazoratini samarali amalga oshirishga doir qo‘shimcha chora-tadbirlar to‘g‘risida”gi hamda
O‘zbekiston Respublikasi Prezidentining 2022-yil 14-iyundagi PF-154-son “Davlat organlari va
tashkilotlari faoliyatining ochiqlik darajasini oshirish va baholash tizimini joriy etish chora-
tadbirlari to‘g'risida” Farmonlari talablari qo‘llanilishi lozim.

6. Parlament komissiyasi faoliyati bo‘yicha, xususan grantlarni e’lon qilish va grant,
ijtimoiy buyurtma va subsidiyalar berish tartiblari to‘liq normativ-huquqiy hujjat
shaklida qabul qilinishi lozim.

Nodavlat notijorat  tashkilotlari  faoliyatini  takomillashtirishning  muhim
yo‘nalishlaridan biri raqamli texnologiyalarni sohaga keng jalb etish hisoblanadi.

Nodavlat notijorat tashkilotlariga davlat xizmatlarini ko‘rsatish elektron tartibda,
xususan www.e-ngo.uz elektron portali orqali amalga oshirilishi yo‘lga qo‘yildi, natijada
bugungi kunga qadar portal orqgali 30 000 ortig davlat xizmatlari ko‘rsatildi. Xususan,
2019-y. - 1 110 ta xizmat, 2020-y. - 5 896 ta xizmat, 2021-y. - 11 141 ta xizmat, 2022-y. -
12 155 ta xizmat ko‘rsatilgan [3].

2022-yil aprel holatiga ko‘ra, dunyoda 5 milliarddan ortiq (dunyo aholisining 63,1%)
Internet foydalanuvchilari mavjud (World Internet Users, 2022) [4]. Tarmogqlash
(Setevizatsiya) tarmoqli jamiyatning infratuzilmalarini tuzib, hududiy va institutsional
chegaralarni buzib, axborot ogimlari bilan to‘la bo‘lgan va vaqt birligi u yerda amal gilmaydigan
ijtimoiy hayot moddiy asoslarining o‘zgarishiga sabab bo‘ladigan texnologik infratuzilmaning
elementlaridan biri sifatida namoyon bo‘ladi [5: 100].

Umuman olganda, raqamlashtirish sharoitida nodavlat notijorat tashkilotlari
faoliyatining transformatsiyasiga quyidagi omillarni keltirish mumkin.

Birinchidan, bugungi kunda dunyoda 2020-yil yakunlariga ko‘ra, rivojlangan davlatlarda
mobil aloqa abonentlari soni 100 kishi uchun 99.6 tani tashkil etgan. Shuningdek, kam
rivojlangan mamlakatlar aholisining 20 % internetdan foydalanish imkoniyatiga ega.

Ikkinchidan, COVID-19 pandemiyasi Internet-trafikka katta ta’sir ko‘rsatdi, ya'ni 2020-
yilda Internet tarmog‘i 35% ga oshdi. Bu tarixdagi eng yirik o‘sishdir.

Uchinchidan, BMT ning raqamli iqtisodiyot to‘g'risidagi hisobotiga ko‘ra, raqamli
texnologiyalar nuqtai nazaridan ikki mamlakat - AQSH va Xitoy hisobiga giper o‘lchovli
ma’lumotlar markazlarining 50 %, raqamli startaplar umumiy moliyalashtirilishining 94%, bu
borada dunyodagi yetakchi olimlarining 70% va dunyodagi eng yirik raqamli platformalarning
bozor kapitallashuvining deyarli 90% ni tashkil etmoqda. (Apple, GOOGLE, Alibaba)

Yuqorida keltirilgan fikrlar, ushbu muammoni nazariy tushunishning hozirgi bosqichida
huquqiy fan huquqiy amaliyotning talablaridan orqada qolmoqda deb ilmiy xulosa berishga
asos yaratadi.

Inson va fuqarolarning uyushish huquqi orqgali shaxslarning umumiy manfaatlar,
faoliyat yoki maqgsadlar bilan bog‘liq masalalar bo‘yicha birlashish imkoniyati tushuniladi.
Uyushmaning majburiy belgilari notijorat xususiyati va faoliyatni tashkil etishda o‘zaro

kelishuv hisoblanadi. Uyushmalar turli yo‘llar bilan nomlanishi mumkin: notijorat, nodavlat,
nohukumat, fugarolar birlashmalari. “uchinchi sektor” va boshqalar.

Butun dunyoda fuqarolik jamiyati institutlari rivojlanishi yangi tendensiyalarga yuz
tutmoqda. Birinchidan, dunyoning ko‘plab mintaqalarida axborot-kommunikatsiya
texnologiyalarini joriy etish natijasida “Raqamli jamiyat”’ning yangi shakllari paydo bo‘lmoqda.
Raqamli jamiyatda ijtimoiy o‘zaro ta’sirlar soddalashtiriladi, axborot ochiqligi oshadi va atrof-
muhit xarajatlari kamayadi.

Ikkinchidan, fuqarolik jamiyatining rivojlanish tendensiyalari milliy davlatlar
chegaralaridan tashqariga chiqib, xalgaro hayotning bir gismiga aylanib, “global fugarolik
jamiyati” tushunchasi tobora hayotimizga kirib kelmoqda.

Uchinchidan, yana bir muhim tendensiya tadbirkorlar uyushmalarining fuqarolik
jamiyati institutlarini shakllantirib, davlat va jamiyatning mafkuraviy-g‘oyaviy hayotiga ta’sir
o‘tkazishga intilish kuchayishi kuzatilmoqda.

To‘rtinchidan, Postpandemiya sharoitida yuzaga kelgan muhim tendensiyalardan biri
raqamlashtirishning rivojlanishi natijasida nodavlat notijorat tashkilotlarining faoliyatida
raqamli texnologiyalar o‘rni ortib ketganligida ko‘rinadi. COVID-19 pandemiyasi Internet-
trafikka katta ta’sir ko‘rsatdi, ya'ni 2020-yilda Internet tarmog‘i 35% ga oshdi. Bu tarixdagi eng
yirik o'sishdir. Raqamli huquq shakllanish sharoitida fuqarolik jamiyati institutlarining
elektron jamoatchilik nazorati asosida davlatga katta ko‘makchi bo‘lganligiga guvoh bo‘ldik.
Shu sababli, elektron jamoatchilik nazoratining huquqiy asoslarini takomillashtirish zaruriy
talablardan biri hisoblanadi.

Elektron jamoatchilik nazorati davlat hokimiyati organlari va ularning mansabdor
shaxslarining ragamli texnologiyalar imkoniyatlaridan foydalangan holda jamoatchilik
nazorati subyektlari faoliyatini nazorat qilishning yangi shaklidir.

Yevropa Ittifoqi mamlakatlarida elektron jamoatchilik nazorati shakllari orasida
quyidagilar ajratib ko‘rsatilmoqda:

1) nohukumat tashkilotlari elektron platformalarida jamoatchilik fikri bilan ishlash;

2) barcha manfaatdor tomonlar ishtirokida on-layn ochiq eshituvlar o‘tkazish;

3) elektron fokus-guruhlar yordamida forumlar, konferensiyalar o‘tkazish;

4) ijtimoiy tarmogqlar orqali interaktiv muloqot tashkil etish.

Fuqarolik jamiyati institutlarining samaradorlik va natijadorlikning asosiy
ko‘rsatkichlari mezonlari sifatida ijtimoiy foydali loyihalar soni, sohaga oid qonunchilikni
takomillashtirish bo‘yicha berilgan takliflar va ular asosida ish jarayoni va qonun hujjatlariga
kiritilgan tegishli o‘zgartirishlar, jamoatchilik nazorati sohasida faollik darajasi kabilarni
keltirish mumkin.

Fikrimizcha, mazkur mezonlar va nodavlat notijorat tashkilotlarining reytingi elektron
platformada ochiqlik va shaffoflik prinsiplari asosida barcha soliq to‘lovchilar e’tiboriga onlayn
rejimda havola etib borish maqsadga muvofiq.

Nodavlat notijorat tashkilotlarini qo‘llab-quvvatlashda O‘zbekiston nodavlat notijorat
tashkilotlari milliy assotsiatsiyasining o‘ziga xos o‘rni bor. Assotsiatsiya 2005-yilda 150 ta
respublika va viloyatlar miqyosida faoliyat yurituvchi nodavlat notijorat tashkilotlarning
tashabbusi bilan tashkil topgan mamlakatimizdagi yirik jamoat tashkilotlardan biri
hisoblanadi. Uning asosiy maqsadi nodavlat notijorat tashkilotlarni har tomonlama qo‘llab-
quvvatlash va ularning jamiyat hayotini yanada erkinlashtirish va demokratlashtirish, erkin va

ochig kuchli fuqarolik jamiyatini qurish, davlat va jamiyat hayotida nodavlat notijorat
tashkilotlari mavqgeyini yanada yaxshilash hisoblanadi.

Tahlillar shuni ko‘rsatmoqdaki, 2021-yil yakuniga ko‘ra, Assotsiatsiyaga a’zo bo‘lgan
NNTlar soni 990 taga (11,5%) yetkazildi [6]. O‘zbekiston nodavlat notijorat tashkilotlarini
go‘llab-quvvatlash jamoat fondi tomonidan umumiy 8,5 mlrd so‘mlik birinchi grant tanlovini
e’lon qilindi.

Tahlillar shuni ko‘rsatmoqdaki, asosan assotsiatsiyaga a’zo nodavlat notijorat
tashkilotlari quyidagi yo‘nalishlarda grant tanlovlarida ishtirok etmoqda:

1. Aholi salomatligini mustahkamlash va sog'lom turmush tarzini targ'ib qilish;

2. Yoshlar loyihalarini qo‘llab-quvvatlash;

3. Aholiga ijtimoiy xizmat ko‘rsatish, ularni ijtimoiy qo‘llab-quvvatlash va muhofaza
qilish.

Fuqarolik jamiyati institutlari faoliyatining ochiqligini ta’'minlash ham juda muhim
masala hisoblanadi. Nodavlat notijorat tashkilotlariga davlat ko‘magi sifatida ajratilgan
grantlar, subsidiya va ijtimoiy buyurtma mablag‘lari ishlatilishi hamda o‘z mol-mulki va pul
mablag‘laridan foydalanishi jarayonining shaffofligini ta’'minlash bo‘yicha “Openness of non-
governmental non-profit organizations” - “Ochiqlik standarti”’ni yanada takomillashtirish
magqsadga muvofiq hisoblanadi.

AQSH, Buyuk Britaniya va Germaniyada nodavlat notijorat tashkilotlari ozining butun
faoliyatini, shuningdek, mol-mulki va pul mablag‘laridan foydalanishi jarayonini majburiy
tarzda jamoatchilikka yetkazadi, jumladan internet tarmogqlaridagi saytlarda e’lon qilib boradi.

AQSHda volontyorlik harakati “korporativ ijtimoiy mas’uliyat” (Sorporate Social
Responsibility) konsepsiyasining asosi bo‘lib xizmat qilgan, uning yana bir tarkibiy qismi
korporativ volontyorlik hisoblanadi.

Bugungi kunda AQSHda 50 foizdan ortiq aholi qatlami ko‘ngillilik asosidagi ishlarda
qatnashib keladi. Ko‘ngillilar mehnatining moliyaviy ekvivalenti 5 300 mlrd dollardan oshadi.

Yaponiyada “Minsey inn” xayriya yordami tizimi yaratilgan bo‘lib, 3 300 dan ortiq
volontyorlik markazlari faoliyat ko‘rsatadi. Buyuk Britaniyada volontyorlar markazi tashkil
etilgan bo'‘lib, o‘rta va yuqori sinf vakillari kambagallikka qarshi kurashish yo‘lida keng
ravishda ijtimoiy ishlarga jalb qilingan.

Germaniyada fuqarolar bir oy davomida o‘zining 15 soatdan ortiq vaqtini ko‘ngilli
uyushma, loyiha va o‘zaro yordam guruhlariga bag‘ishlaydi. Mamlakatda 70 mingga yaqin
notijorat tashkilotlari faoliyat yuritib, ularda volontyorlik huquqi asosida 2 milliondan ortiq
fuqarolar ishlaydi.

Shuningdek, Xayriya va homiylik mablag‘larini markazlashtirilgan holda to‘plash va
targatish hamda xayriya etuvchi oz mablag‘ining ishlatilishini ko‘rib turuvchi elektron
platformalarni, mobil ilovalarni va blokcheyn tizimlarini, ta’lim muassasalarida “Endownment
fund” va “Trast fond” amaliyotini yanada takomillashtirish zarur [7].

Avstraliya, AQSH, Buyuk Britaniya, Germaniya va Singapurda bunday tizimlar orqali
xayriya tadbirlarining amalga oshirilishi natijasida ko‘pchilikning xayriya ishlariga bo‘lgan
ishonchi ortishiga va xayriya tadbirlariga ko‘plab shaxslarning jalb etishiga erishilgan [8; 683,
9; 225,10, 11].

Fikrimizcha, mamlakatimizda jismoniy shaxslarning mol-mulkidan ijtimoiy
magqsadlarda foydalanish tizimini samarali yo‘lga qo‘yish, ya’ni trast fondlar faoliyatini yo‘lga

go‘yish lozim. Bunda jismoniy shaxslarning mol-mulki fondlar tomonidan tasarruf qilinmaydi,
balki uni foydalanishdan kelgan foyda ijtimoiy maqsadlarga yo‘naltiriladi.

Mamlakatimizda mazkur tizimni yanada takomillashtirish fuqarolarning xayriya
tadbirlariga bo‘lgan ishonchini oshirish hamda xayriya tadbirlariga ko‘plab fugarolarni jalb
etish orqali Jahon xayriya indeksining yuqori reytingiga kirish imkoniyatini yaratadi [12].

Bundan tashqari, NNT ishtirokida ijtimoiy loyihalarni amalga oshirishning innovatsion
usuli sifatida volontyorlik faoliyatini yo‘naltirish, muvofiglashtirish, qo‘llab-quvvatlash va
rag'batlantirish mexanizmlari yanada zamonaviy axborot texnologiyalari orqali
takomillashtirish maqsadga muvofiq.

Xulosa sifatida aytish mumkinki, nodavlat notijorat tashkilotlarini qo‘llab-
quvvatlashning innovatsion usullarini qo‘llash elektron jamoatchilik nazoratini kuchayishiga,
ijtimoiy foydali loyihalarni manzilli ko‘rsatishga, inson huqugqlarini samarali himoya qilishga
imkon beradi.

